
Аннотация. Академиялық лицейлердиң  қарақалпақ топарларында 

инглиз тилин оқытыўда оқыўшылардың сөйлеў компетенциясын 

жетилистириў үлкен әҳмийетке ийе.   Инглиз тилин оқытыў методикасында 

әдебий компетенция елеге шекем изертленбей дыққаттан шетте қалып 

киятырған методикалық мәселелердиң бири. Бул мәселе бойынша  

илимпазлардан А.Аббасова, Ф.Б.Гайнуллина, Д.Э.Розенталь, Х.Ибрагимов, 

К.А.Юсупов сыяқлы алымлардың мийнетлеринде пикир билдирилген. 

Методист алымлардың пикирлерине тийкарланып бул терминге былайынша 

анықлама берип кетсек болады. Әдебий сөйлеў компетенциясы - бул инглиз 

тили пәни бойынша ийелеген билим, көнликпе ҳәм уқыплылықларын 

күнделикли турмыста ушырасқан ўақыя ҳәм ҳәдийселерде қоллана алыў, 

әдебий жаңалықларды түсиниў, әдебий теориялық мағлыўматлар тийкарында 

көркем текстлерди, сабақлықта берилген шынығыўларды сын көзқарас пенен 

талқылаў ҳәм баҳалаўда орынлы пайдалана алыў шеберлиги.  

Академиялық лицейлердиң  қарақалпақ топарларында инглиз тилин 

оқытыўда оқыўшылардың сөйлеў компетенциясын жетилистириў үлкен 

әҳмийетке ийе.   Инглиз тилин оқытыў методикасында әдебий компетенция 

елеге шекем изертленбей дыққаттан шетте қалып киятырған методикалық 

мәселелердиң бири. Бул мәселе бойынша  илимпазлардан А.Аббасова, 

Ф.Б.Гайнуллина, Д.Э.Розенталь, Х.Ибрагимов, К.А.Юсупов сыяқлы 

алымлардың мийнетлеринде пикир билдирилген. Методист алымлардың 

пикирлерине тийкарланып бул терминге былайынша анықлама берип кетсек 

болады. Әдебий сөйлеў компетенциясы - бул инглиз тили пәни бойынша 

ийелеген билим, көнликпе ҳәм уқыплылықларын күнделикли турмыста 

ушырасқан ўақыя ҳәм ҳәдийселерде қоллана алыў, әдебий жаңалықларды 

түсиниў, әдебий теориялық мағлыўматлар тийкарында көркем текстлерди, 

сабақлықта берилген шынығыўларды сын көзқарас пенен талқылаў ҳәм 

баҳалаўда орынлы пайдалана алыў шеберлиги. 

Академиялық лицейлердиң  қарақалпақ топарларында инглиз тилин 

оқытыўда оқыўшылардың сөйлеў компетенциясы көркем текстлер, 

шынығыўлар арқалы  сөйлеўдиң ҳәм жазыўдың белгили бир өлшемлерине,  

түсиниклкрге ийе болады.  Көркем текстлер хабарлаў қуралы болып 

қалмастан,  оқыўшыларға руўхый азық, эстетикалық заўық бағышлайды. 

Инглиз тили пәни сабақларында сабақлықта берилген көркем текстлер ҳәм 

шынығыўларды үйретиўде оқыўшылардың дөретиўшилик компетенциясы 

жетилистириўге айрықша дыққат аўдарылады.  Булардан басқа академиялық 

лицейлердиң қарақалпақ топарларында инглиз тилин қалай оқытыў кереклиги 

жөнинде, газета ҳәм журнал бетлеринде усыныслар, қағыйдалар, режелер 

көрсеткенликлери менен неше жүз методикалық қолланбалар, китаплар 

жазылғанлықлары менен сабақ структурасын белгиленген, мақулланған, 

тастыйықланған үлги ҳәзирге шекем педагогикалық оқыўлықларда жақсы 

берилген. 

Академиялық лицейлердиң  қарақалпақ топарларында инглиз тилин 

оқытыўда узақ тарийхы бар, ҳәмме пәнлер ушын актив ислетилип киятырған 

аралас сабақ типин муғаллимлер оқытыў практикасында ҳәзирде көбирек 

қолланады. Бул сабақ түри белгили педагог методистлер тәрепинен бир 

ўақытларда оқытыў системасына усынылған. 

Академиялық лицейлердиң  қарақалпақ топарларында инглиз тилин 

оқытыўда оқыўшылардың  дөретиўшилик компетенциясын жетилистириўде 

муғаллим оларға тексттиң өзин тәсирли етип оқып таныстырып бериўи керек. 

Бул көркем оқыў бир тәрептен, оқыўшыларды көркем сөз текстин келистирип 

шебер оқый билиў техникасына  көнликтириў мақсетинде болса, екиншиден, 

оқылған текстти таллаў жумысына байланыслы болады. Оқыўшылар 

шығарманы оқып, оның идеялық-тематикалық мазмунынан азы-кем хабарлы 

болып келмегенше, ҳеш қандай таллаў жумысын өткериў мүмкин емес. 

Көлеми аз шығармаларды оқыўшылардың класстан тысқары ўакытта алдын 

ала, сабақ өтилместен бурын оқып келиўин уйымластырыў қыйын емес. 

Бундай шығармаларды  оқыўшылар муғаллимниң тапсырмасы бойынша аз 

күнниң ишинде оқып шығады. 

Академиялық лицейлердиң  қарақалпақ топарларында инглиз тилин 

оқытыўда сабақлықта берилген текстлер арқалы тәрбия,  халық  аўызеки  

дөретпелери, миллий   ҳәм  заманагөй   әдебият,  жәҳән  әдебияты үлгилери  

ҳәм  олардағы қаҳарманлар,  әдебий  түр ҳәм жанрлар  ҳаққында  улыўма  

түсиниклерге  ийе болады.  Берилген көркем  шығарма үлгилерин  көркемлеп  

оқыў, олардын  мазмунын  түсиниў  ҳәм  сын көзқарас пенен талқылап барыў. 

Әдебий шығарма ямаса оннан алынған үзиндини ядтан айтыў, мазмунын 

басқаларға түсиндирип бериў, оларда сүўретленген ўақыя – ҳәдийселерге,  

шығарма қаҳарманларына  сыпатлама бериў ҳәм шығармаға сын көзқарас 

пенен баҳа бериўи керек. 

Әдебий-теориялық билимлер: үйренилген халық аўызеки дөретпелери, 

миллий ҳәм заманагөй әдебият, жәҳән  әдебияты үлгилериниң өзине тән  жанр 

өзгешеликлерин билиў ҳәм оларды бир-биринен ажыратыў. Олардың 

дүзилиси, көркемлик өзгешеликлери, олардың тәсиршеңлиги, әпиўайылығы, 

жасларды жоқары адамгершиликли, инсаныйлық  пазыйлетлер руўхында 

тәрбиялаўда, инсанды инсан сыпатында  қалиплестириўши  тәрбиялық 

әҳмийетке ийе қурал екенлигин  турмыслық  ўақыялар  менен  байланыстырып  

түсиндириў.  

Академиялық лицейлердиң  қарақалпақ топарларында инглиз тилин 

оқытыўда әдебий  билимлерди  әмелде  қолланыў тийис. Үйренилген халық 

аўызеки дөретпелери, қарақалпақ әдебияты ҳәм туўысқан халықлар әдебияты, 

ерте дәўирдеги ҳәм ҳәзирги дәўир әдебияты, жәҳән  әдебияты  ҳаққында 

улыўма мағлыўмат бериў, әдебият үлгилеринен тийисли нәтийже  шығарыў,  

үлги алыў, олардан күнделикли турмыста орынлы пайдаланыў, шығарма ҳәм  

оның қаҳарманларына аўызеки  түрде сыпатлама бериў, реферат  ҳәм  

баянламалар, әдебий текстлер жаза алыў, аўызеки  ҳәм жазба сөйлеў  тилин  

раўажландырыў, түсиникли  ҳәм  избе-из  сөйлеўге  ийе  болыў керек.  

Нәтийжеде қарақалпақ топарларында инглиз тилин оқытыўда оқыўшылардың 

сөйлеў компетенциясы жетилисип барады.  

